ԱՄՓՈՓԱԹԵՐԹ
«Հայաստանի Հանրապետության կառավարության 2023 թվականի հունիսի 1-ի N864-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի

	1. ՀՀ ֆինանսների նախարարություն

	17.08.2023թ.

	
	N 01/12-2/16285-2023

	Ինչ վերաբերում է 07.08.23 թվականի թիվ 01/3-4/48199-23 գրությանը՝ հայտնում ենք, որ վերջինիս կապակցությամբ առաջարկություններ և դիտողություններ չունենք:
	Ընդունվել է ի գիտություն

	2. ՀՀ էկոնոմիկայի նախարարություն
	28.08.2023թ.

	
	01/15220-2023

	Ի պատասխան Ձեր՝ 2023 թվականի օգոստոսի 7-ի թիվ 01/3-4/48199-2023 գրության՝ քննության առնելով «Հայաստանի Հանրապետության կառավարության 2023 թվականի հունիսի 1-ի N 864-Ն որոշման մեջ լրացումներ և փոփոխություն կատարելու մասին» Կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը․
Նախագծի հիմնավորման համաձայն՝ Կառավարության 2023 թվականի հունիսի 1-ի N 864-Ն որոշմամբ սահմանված են միասնական հաշվում առկա գումարների վերադարձը հարկային մարմին ներկայացված այլ հաշվին իրականացնելու դեպքերը և կարգը, մինչդեռ դրանում սահմանված չեն հաշվառումից հանված՝ ոչ ռեզիդենտ կազմակերպությունների մասնաճյուղերի և ներկայացուցչությունների միասնական հաշվում առկա գումարների վերադարձը այլ հաշվին իրականացնելու կարգավորումները, և ըստ այդմ առաջարկվում է Նախագծով սահմանել, որ հաշվառումից հանված՝ ոչ ռեզիդենտ կազմակերպությունների մասնաճյուղերի և ներկայացուցչությունների դեպքում միասնական հաշվում առկա գումարների վերադարձը հարկային մարմին ներկայացված այլ հաշվին իրականացվում է հիմնադրի բանկային հաշվին։
Այս առնչությամբ ցանկանում ենք հայտնել, որ գործնականում լինում են դեպքեր, երբ համապատասխան ոչ ռեզիդենտ կազմակերպությունները ունենում են մեկից ավելի հիմնադիրներ, որպիսի պայմաններում պարզ չէ, թե ինչպես են կանոնակարգվելու խնդրո առարկա հարաբերությունները նշյալ դեպքերում։ Այլ խոսքով, պարզ չէ, թե մեկից ավելի հիմնադիրներ ունենալու պարագայում որ բանկային հաշվին պետք է իրականացվի միասնական հաշվում առկա գումարների վերադարձը։
Ներկայացվածի համատեքստում, հետագա անորոշությունից խուսափելու նպատակով գտնում ենք, որ Նախագծի հիշատակված դրույթը ունի լրացուցիչ խմբագրման կարիք։
	Ընդունվել է

	3. ՀՀ կենտրոնական բանկ

	23.08.2022թ.

	
	N 15.1-07/641-23

	[bookmark: _GoBack]Հայտնում ենք Ձեզ, որ «Հայաստանի Հանրապետության կառավարության 2023 թվականի հունիսի 1-ի թիվ 864-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է ի գիտություն

	4. ՀՀ արդարադատության նախարարություն

	27.10.2022թ.

	
	N /27.4/46178-2023

	«Հայաստանի Հանրապետության կառավարության 2023 թվականի հունիսի 1-ի N 864-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն



